
Aspek Tatabahasa   SP 5.3.2

Baca bahan-bahan di bawah dengan telitinya dan senaraikan lima kata terbitan. Kemudian, bina satu ayat 
anda sendiri daripada setiap kata terbitan tersebut.

Negara ini masih kekurangan buku dalam bidang fiksyen dan bukan fiksyen. Kita memerlukan ramai penulis muda 
untuk menggarap pelbagai kisah dan peristiwa secara kreatif untuk bacaan umum. Antara usaha yang boleh 
dilakukan bagi menggalakkan remaja melibatkan diri dalam penulisan kreatif ialah Dewan Bahasa dan Pustaka 
menganjurkan sayembara penulisan karya kreatif dengan menawarkan hadiah-hadiah yang lumayan. Dalam 
hal ini, pihak berkenaan digalakkan agar bekerjasama dengan syarikat-syarikat swasta dalam memperkembang 
aktiviti penulisan ini.

Kata Terbitan Ayat

	 1.	 kekurangan Walaupun miskin dan kekurangan harta, Pak Akob sekeluarga hidup 
bahagia.

	 2.	 memerlukan Cikgu Faizul memerlukan beberapa orang murid unuk membantunya 
menyusun kerusi di dalam dewan.

	 3.	 penulisan Suryani yang meminati bidang penulisan kreatif sering menyertai 
pertandingan menulis cerpen dan skrip drama.

	 4.	 bekerjasama Penduduk Taman Jaya bekerjasama dan bermuafakat dalam sebarang 
urusan yang melibatkan penduduk setempat.

	 5.	 memperkembang Usaha memperkembang dan memperkaya bahasa Melayu giat dijalankan 
di negara kita.


